
Antim Kshano Mein Kanha
Radha Ke Saath Aana
Tan Chhodne Se Pehle
Darshan Mujhe Dikhana
Antim Kshano Mein............

Naino Mein Ho Chhavi Teri
Honthon Pe Naam Tera
Kaano Mien Goonje Murli
Aaye Jab Ant Mera
Us Waqt Mere Man Se
Vishiyon Ko Tum Hatana
Antim Kshano Mein............

Jab Aatma Ka Panchhi
Pinjre Mein Phadphadaye
Par Maut Milan Ki
Chahat Mein Chatpataye
Mere Chit Ko Maya Moh Ki
Phande Se Tum Chhudana
Antim Kshano Mein............

Geeta Ke Shlok Sunkar
Prano Ka Visarjan Ho
Tulsi Ki Pattiyon Se
Antim Ghadi Sugam Ho
Mile Mukti Mujhko Mohan
Tum Ganga Jal Pilana
Antim Kshano Mein............

Mujhe Bandhne Ko Madhav
Yamraj Na Padharen
Mere Pran Tujh Mein Rum Ke
Do Lok Ko Sidharen
Mere Paarthiv Tan Ko
Agni Tumhi Dikhana
Antim Kshano Mein............

Tune Hi Is Manuj Ko
Jeevan Ki Di Hai Shiksha
Tere God Mein Maran Ho
Antim Yahi Hai Ichchha
Dekhungi Raasta Main
Mujhko Na Bhool Jana
Antim Kshano Mein............

